
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo oʻgʻli – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar boʻlimi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod Oʻktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
boʻyicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
boʻyicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
boʻyicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Joʻraboy – falsafa fanlari doktori, 

professor; 

Gʻaybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Moʻmin – falsafa fanlari doktori, 

dotsent; 

Oʻroqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Koʻchimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov Gʻaybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Togʻayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, Oʻzbekiston Respublikasida 
xizmat koʻrsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat Gʻaybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Joʻrayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom oʻgʻli — yuridik fanlar 
boʻyicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari boʻyicha falsafa doktori (PhD); 

Bobomurotova Latofat Elmurodovna — pedagogika 
fanlari boʻyicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport boʻyicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, Oʻzbekiston milliy 
universiteti kafedra mudiri; 

Seitov Azamat Poʻlatovich – sotsiologiya fanlari 
doktori, professor, Oʻzbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, Oʻzbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Boʻtayev Usmonjon Xayrullayevich –siyosiy fanlar 
doktori, dotsent, Oʻzbekiston milliy universiteti 
kafedra mudiri. 

Annotatsiya. Maqolada axborotlashgan jamiyat sharoitida hayot va oʻlimni anglashning falsafiy va axloqiy 
mexanizmlari tahlil qilinadi. Kastels, Bauman, Bodrillard, Xan gʻoyalari va raqamli oʻlmaslik boʻyicha zamonaviy 
tadqiqotlar asosida oʻlim tajribasining oʻzgarishi, raqamli meros va oʻlimdan keyingi maʼlumotlarning mavjudligi 
koʻrib chiqiladi. Tijoratlashtirish va shaxsning qadr-qimmatini yoʻqotish xavfiga alohida eʼtibor beriladi. 

Kalit soʻzlar: axborotlashgan jamiyat; hayot; oʻlim; raqamli oʻlmaslik; raqamli meros; raqamli oxirat hayoti; axloq. 

DOI: https://doi.org/10.47390/SPR1342V5I12Y2025N39  

XXI asr axborot-kommunikatsiya texnologiyalarining jadal rivojlanishi, global 

tarmoqlarning kengayishi va raqamli maʼlumotlar oqimining keskin ortishi bilan tavsiflanadi. 

Manuel Kastels bunday yangi tarixiy bosqichni “tarmoq jamiyati” deb atab, bunda iqtisodiy va 

madaniy hayotning markaziga axborot oqimlari, raqamli tarmoqlar va ularning ijtimoiy 

tuzilmalarga koʻrsatgan taʼsirini taʼkidlaydi [1]. Axborotlashgan jamiyatda inson hayoti tobora 

“maʼlumot” va “raqamli izlar” orqali koʻrinadigan, tarmoqlarda qayd etiladigan hodisaga 

aylanib bormoqda. 

Hayot va oʻlim muammosi qadimdan falsafa va axloqshunoslikning markaziy 

mavzularidan biri boʻlib kelgan. Biroq axborotlashgan jamiyat sharoitida mazkur muammo 

yangi kontekstda namoyon boʻlmoqda. Raqamli texnologiyalar insonning kundalik hayotini, 

muloqotini, xotirasini va hatto oʻlimdan keyingi “raqamli izlari”ni boshqaradigan asosiy 

vositaga aylangan bir sharoitda, hayotning mazmuni, oʻlimga munosabat, xotira va unutilish 

mexanizmlari sezilarli darajada oʻzgaradi [3]. “Raqamli meros”, “raqamli oʻlmaslik(boqiylik)”, 

“raqamli oxirat hayoti” kabi tushunchalar tobora koʻproq ilmiy muhokama va amaliy siyosat 

kun tartibiga kirib kelmoqda. 

https://doi.org/10.47390/SPR1342V5I12Y2025N39

Axborotlashgan jamiyat bilan bogʻliq axloqiy va ijtimoiy muammolar UNESCO va boshqa 

xalqaro tashkilotlar darajasida ham alohida yoʻnalish sifatida koʻrilmoqda. Xususan, UNESCO 

ekspertlari axborot jamiyati inson huquqlari, shaxs shaʼni va qadr-qimmati, shaxsiy hayot 

daxlsizligi bilan bogʻliq yangi chaqiriqlarni keltirib chiqarayotganini taʼkidlashadi [2]. Raqamli 

texnologiyalar yordamida hayot va oʻlim haqidagi tasavvurlar, xotira va motam marosimlari, 

shaxsning oʻzini anglash va boshqalar bilan munosabati qayta formatlanmoqda. 

Ushbu maqolaning tadqiqot obyekti – axborotlashgan jamiyatda hayot va oʻlim 

muammosining namoyon boʻlishi, predmeti esa mazkur muammoga nisbatan shakllanayotgan 

falsafiy-axloqiy mexanizmlardir. Maqolaning maqsadi – axborotlashgan jamiyat sharoitida 

hayot va oʻlimni idrok etishning asosiy nazariy yoʻnalishlarini tahlil qilish, “raqamli oʻlmaslik” 

va “raqamli meros” fenomenlari misolida falsafiy-axloqiy oqibatlarni koʻrsatish hamda axborot 

muhitini insonparvar yoʻnalishda rivojlantirish boʻyicha takliflar ishlab chiqishdir. 

Tadqiqotning nazariy-metodologik asosini M. Kastelsning tarmoq jamiyati nazariyasi 

[1], Z. Baumanning “suyuq hayot” haqidagi gʻoyalari [5], J. Bodriyyarning simulyakr va 

giperrallik konsepsiyasi [6], Byun-Chul Xan tomonidan ishlab chiqilgan “shaffof jamiyat” talqini 

[7], shuningdek, raqamli oʻlmaslik va raqamli oʻlimdan keyingi mavjudlikka oid zamonaviy 

tadqiqotlar tashkil etadi. Maqolada ijtimoiy-falsafiy tahlil, konseptual tahlil, komparativ 

yondashuv va normativ axloqiy tahlil usullaridan foydalanilgan. 

Axborotlashgan jamiyat (yoki bilim jamiyati) atamasi odatda iqtisodiy, siyosiy va 

madaniy hayotda axborot va bilimlarning asosiy strategik resursga aylanishi, texnologik 

infratuzilmaning esa jamiyatning “asab tizimi” vazifasini bajarishi bilan izohlanadi. M. Kastels 

“Tarmoq jamiyati yuksalishi” asarida yangi davrning asosiy xususiyatlarini – “oqimlar makoni” 

(space of flows), “vaqtsizlik vaqti” (timeless time), tarmoq shaklidagi ijtimoiy strukturalar, 

iqtisodiy jarayonlarning globallashuvi sifatida tasvirlaydi [1]. Bu jarayonlar fonida insonning 

hayotiy tajribasi tobora mediatizatsiyalashadi: doʻstlik, ish, siyosiy ishtirok, sevgi 

munosabatlari koʻp hollarda raqamli platformalar orqali vositalashadi. 

UNESCO mutaxassislari axborot jamiyati bilan bogʻliq “axloqiy va ijtimoiy chaqiriqlar”ni 

alohida taʼkidlab, axborot texnologiyalaridan foydalanish umuminsoniy qadriyatlar, adolat va 

inson shaʼni bilan mos boʻlishi shartligini qayd etadi [2]. Bu nuqtai nazar hayot va oʻlim 

muammosini ham axborotlashgan jamiyat axloqiy meʼyorlari kontekstida qayta koʻrib 

chiqishga undaydi. 

Hayot va oʻlim muammosi: klassik va zamonaviy yondashuvlar 

Falsafiy anʼanada hayot va oʻlim masalasi koʻpincha insonning mavjudligi, maʼnosi va 

maqsadi bilan bogʻliq ravishda talqin qilingan. Antik falsafada (Platon, Aristotel) jismoniy hayot 

bilan ruhiy hayot oʻrtasidagi munosabat, axloqiy mukammallikka erishish masalasi muhim 

oʻrin tutgan. Yangi davr va modern falsafasida esa insonning yakka subyekt sifatida erkinligi, 

masʼuliyati va oʻz hayotini maʼnoli qilish zarurati oldinga chiqqan. 

Zamonaviy ijtimoiy nazariyalarda Z. Bauman “suyuq zamonaviylik” tushunchasini taklif 

etib, zamonaviy jamiyatda barcha ijtimoiy shakllarning beqarorligi, oʻzgaruvchanligi va 

“eruvchanligi”ni taʼkidlaydi. “Suyuq hayot” sharoitida inson hayoti doimiy loyiha sifatida 

koʻriladi: kasb, yashash joyi, munosabatlar, hatto identitetning oʻzi tez-tez oʻzgarib turadi. Bu 

vaziyatda oʻlimga munosabat ham oʻzgaradi – unga nisbatan ochiq falsafiy mulohaza yuritish 

oʻrniga, uni isteʼmolchilikka yoʻnaltirilgan turmush tarzi, “abadiy yoshlik” madaniyati, sogʻlom 

turmush tarzi bilan “chetlab oʻtish” tendensiyasi kuchayadi[5]. 

J. Bodriyyar postmodern jamiyatni “simulyakrlar va simulyatsiyalar” jamiyati sifatida 

tavsiflab, unda “reallik”ning oʻzi belgilar va tasvirlar oqimi tomonidan “oʻldirilishi”ni 

taʼkidlaydi. Media muhiti insonni ekrandagi tasvirlar bilan toʻldirib, voqelik va tasvir oʻrtasidagi 

chegarani yoʻqotadi. Bu jarayon hayot va oʻlimga munosabatda ham namoyon boʻladi: oʻlim 

koʻpincha ommaviy axborot vositalari va ijtimoiy tarmoqlarda spektakl, shou, sensatsion 

hodisa sifatida tasvirlanadi, ammo shaxsiy, ichki, maʼnaviy tajriba sifatida kamroq tahlil qilinadi 

[6]. 

Byun-Chul Xan “Shaffof jamiyat” asarida zamonaviy raqamli madaniyatni “hamma 

narsani koʻrinadigan qilish”ga intiladigan, maxfiylik, sir va ichki chuqurlikni yoʻqotayotgan 

tizim sifatida tasvirlaydi [7]. Uning fikricha, ijtimoiy tarmoqlar va raqamli kommunikatsiya 

mexanizmlari insonni doimiy ravishda oʻzini namoyish qilishga, ijobiy obrazini ishlab chiqish 

va uni doimiy yangilashga majbur etadi. Bu jarayonda “salbiylik” – zarurat, cheklilik, zaiflik, 

oʻlim haqidagi xotirjam fikr yuritish imkoniyati siqib chiqariladi. Demak, axborotlashgan 

jamiyat sharoitida hayot va oʻlim muammosi koʻpincha “koʻrinmas” boʻlib qoladi, biroq u 

raqamli izlar, algoritmik boshqaruv va iqtisodiy manfaatlar orqali bilvosita boshqariladi. 

Axborotlashgan jamiyatda hayot va oʻlim muammosining eng dolzarb koʻrinishlaridan 

biri “raqamli oʻlmaslik” (digital immortality) konsepsiyasidir. G. Bell va J. Greyning klassik 

maqolasida raqamli oʻlmaslik insonning butun hayoti davomida hosil qilgan maʼlumotlari, 

matn, tasvir, audio va video yozuvlari, shuningdek, raqamli profili asosida virtual “avatar” 

yaratish gʻoyasi bilan izohlanadi [3]. Bunday avatar inson vafotidan keyin ham maʼlum darajada 

“faoliyat yuritishi”, oʻz sohibiga oʻxshash tarzda javob qaytarishi mumkin, degan faraz ilgari 

suriladi. 

J. Dinneen va hamkorlari “Axborot jamiyatida hayot va oʻlim” maqolasida hayot 

davomida yigʻiladigan maʼlumotlar va oʻlimdan keyingi “raqamli meros” oʻrtasidagi murakkab 

munosabatlarni tahlil qilib, “inson vafotidan keyin uning maʼlumotlariga nima boʻlishi kerak?” 

degan savolni koʻndalang qoʻyadilar. Mualliflar turli manfaatdor guruhlar – oila aʼzolari, 

platforma egalar, kutubxonalar, arxivlar, tadqiqotchilar va boshqalar – oʻrtasida qarama-qarshi 

qadriyatlar va manfaatlar mavjudligini koʻrsatadilar [4]. 

Axborot jamiyati etikasiga oid tadqiqotlar raqamli meros bilan bogʻliq bir qator axloqiy 

masalalarni ajratib koʻrsatadi: 

– shaxsning oʻlimdan keyingi maʼlumotlari ustidan kim huquqqa ega boʻladi; 

– raqamli profilini saqlash yoki oʻchirish qarorini kim va qanday mezonlar asosida qabul 

qiladi; 

– marhumning shaʼni va qadr-qimmatini hurmat qilish, manipulyatsiya va tijorat 

maqsadlarida suiisteʼmol qilinishining oldini olish mexanizmlari qanday boʻlishi kerak [2, 8, 9]. 

C. Oxman va L. Floridining tadqiqotlarida “raqamli oʻlimdan keyingi sanoat” tushunchasi 

kiritilib, onlayn platformalarning marhumlar haqidagi maʼlumotlardan foydalanish amaliyoti 

siyosiy-iqtisodiy va axloqiy jihatdan tahlil qilinadi [8; 9]. Mualliflar tijorat platformalari 

foydasiga boʻlgan kuch nomutanosibligi, foydalanuvchilarning ongli roziligi va raqamli 

merosning uzoq muddatli taqdiriga oid huquqiy boʻshliqlarga eʼtibor qaratadilar. 

Shunday qilib, “raqamli oʻlmaslik” va “raqamli meros” axborotlashgan jamiyatda hayot 

va oʻlim muammosini yangi bosqichga olib chiqmoqda. Bu yerda gap biologik oʻlmaslik haqida 

emas, balki inson haqidagi maʼlumotlarning uzoq muddat saqlanishi, qayta ishlanishi va 

ijtimoiy muomalada qolishi haqida bormoqda. Ularning falsafiy-axloqiy mexanizmlarini tahlil 

qilish, bir tomondan, shaxsning erkinligi va qadr-qimmatini himoya qilish, ikkinchi tomondan, 

jamiyatning xotira, adolat va ijtimoiy birdamlik haqidagi tasavvurlarini qayta koʻrib chiqishni 

talab qiladi. 

Xulosa va takliflar. Yuqoridagi nazariy va adabiy manbalar tahlili asosida 

axborotlashgan jamiyatda hayot va oʻlim muammosining falsafiy-axloqiy mexanizmlari 

boʻyicha quyidagi xulosalarga kelish mumkin. 

Birinchidan, axborotlashgan jamiyat inson hayotini “raqamli izlar” majmui sifatida 

talqin qilishga moyil boʻlmoqda. Insonning muloqoti, his-tuygʻulari, xotiralari va kundalik 

amaliyotlari tobora koʻproq raqamli platformalar orqali ifodalanadi va saqlanadi [1; 3; 4]. Bu 

jarayon oʻlimdan keyingi davrni ham qamrab oladi: shaxsning raqamli profili va maʼlumotlari 

uning biologik hayoti tugaganidan keyin ham mavjud boʻlib qolishi, boshqalar bilan “oʻzaro 

taʼsir”ga kirishi mumkin. Shu maʼnoda, axborotlashgan jamiyat hayot va oʻlim oʻrtasidagi 

chegarani maʼlum darajada “choʻziluvchan” qiladi. 

Ikkinchidan, “raqamli oʻlmaslik” gʻoyasi insonning cheklilik va zaiflikni qabul qilish 

qobiliyatiga maʼlum darajada taʼsir koʻrsatadi. Agar oʻlimdan keyingi “raqamli mavjudlik” ideal 

sifatida targʻib qilinsa, bu hayotning mazmunini bugun va shu yerda masʼuliyat bilan qurish, 

boshqalar bilan chinakam munosabatlarni rivojlantirish zaruratini zaiflashtirish xavfini 

tugʻdirishi mumkin. Shu bilan birga, raqamli merosni boshqarish masalasi yechilmagan boʻlsa, 

shaxsning shaʼni va qadr-qimmati tijorat manfaatlari, algoritmik manipulyatsiya va siyosiy 

maqsadlar qurboniga aylanishi ehtimoli ortadi [2; 8; 9]. 

Uchinchidan, axborotlashgan jamiyatda hayot va oʻlim muammosini axloqiy jihatdan hal 

etish uchun maxsus normativ-meʼyoriy bazani rivojlantirish zarur. 

Xususan: 

– raqamli platformalar foydalanuvchilariga oʻlimdan keyingi raqamli merosi boʻyicha 

aniq va tushunarli tanlov imkoniyatlarini (profilni oʻchirish, arxivlash, yaqinlariga topshirish va 

h.k.) taqdim etishi; 

– “oʻlimdan keyingi maʼlumotlar” bilan ishlovchi tashkilotlar uchun axloqiy kodekslar, 

professional standartlar va mustaqil nazorat mexanizmlarini ishlab chiqish; 

– shaxs butun umri davomida bergan rozilikning oʻlimdan keyingi davrda avtomatik 

ravishda cheksiz amal qilmasligi, balki alohida tartibga solinishi zarurligi taʼminlanishi lozim. 

Toʻrtinchidan, taʼlim tizimida axborot etikasiga, xususan, hayot, oʻlim va raqamli 

merosga oid masalalarga alohida eʼtibor qaratish maqsadga muvofiq. Raqamli savodxonlikni 

oshirish faqat texnik koʻnikmalarni emas, balki raqamli muhitda oʻzini va boshqalarni hurmat 

qilish, shaxsiy maʼlumotlar, xotira va unutilish huquqi bilan bogʻliq axloqiy masalalarni ham 

qamrab olishi kerak. Bu borada falsafa va axloqshunoslik fanlarining oʻrni, ayniqsa, muhimdir. 

Beshinchidan, jamiyatda motam va xotira bilan bogʻliq anʼanaviy madaniy 

mexanizmlarni raqamli amaliyotlar bilan uygʻunlashtirish, “virtual motam”, onlayn xotira 

sahifalari va sunʼiy intellekt asosidagi esdalik shakllari inson qadr-qimmatini hurmat qiladigan 

tarzda tashkil etilishi zarur. Bu jarayonda oila, diniy va maʼnaviy anʼanalar, fuqarolik jamiyati 

institutlari va davlat siyosati oʻzaro hamkorlikda harakat qilishi lozim. 

Umuman olganda, axborotlashgan jamiyatda hayot va oʻlim muammosi nafaqat texnik 

va huquqiy, balki chuqur falsafiy-axloqiy masala sifatida qaralishi zarur. Insonning raqamli 

izlari, maʼlumotlari va xotiralari bilan ishlashda asosiy mezon sifatida inson qadr-qimmati, 

erkinligi va shaʼnini ustuvor qoʻyish – axborotlashgan jamiyatning barqaror va insonparvar 

rivojlanishining bosh sharti boʻlib qoladi. 

